
Na osnovu člana 31. stav (1) i člana 36. Zakona o sudovima u Federaciji Bosne i Hercegovine („Službene novine F BiH“ broj: 38/05, 22/06, 63/10 i 72/10), te člana 8. tačka j) i člana 14. Pravilnika o unutrašnjem sudskom poslovanju („Službeni glasnik BiH“ broj: 66/12, predsjednik Općinskog suda u Bosanskoj Krupi,  d o n o s i:

P  O  S  L  O  V  N  I  K

o 
radu Kolegija sudske uprave 

Općinskog suda u Bosanskoj Krupi

I    Opšte  odredbe

Član 1.

Ovaj Poslovnik o radu Kolegija sudske uprave Općinskog suda u Bosanskoj Krupi (u daljem tekstu: ovaj Poslovnik) sadrži bliže odredbe o sazivanju i načinu rada sjednice Kolegija sudske uprave Općinskog suda u Bosanskoj Krupi kada raspravlja i odlučuje o pitanjima iz svoje nadležnosti.

Član 2.


Kolegij sudske uprave Općinskog suda u Bosanskoj Krupi (u daljem tekstu: Kolegij sudske uprave suda), formira predsjednik Općinskog suda u Bosanskoj Krupi (u daljem tekstu: predsjednik ovog Suda).


Kolegij sudske uprave suda čine predsjednik ovog Suda, sekretar  i rukovodioci organizacionih jedinica, te drugi uposlenici ovog Suda koje predsjednik uključi u rad kolegija      (u daljem tekstu: članovi)
Član 3.


Pravo i dužnost članova Kolegija sudske uprave suda  je da učestvuju u radu sjednice Kolegija sudske uprave suda.

II  Pitanja koja se razmatraju na sjednici 

Član 4.


(1) Kolegij sudske uprave suda nadležan je za praćenje, planiranje i unapređenje poslova sudske uprave ovog Suda, a posebno za vršenje analize ažurnosti i efikasnosti rada ovog Suda.

(2) Na sjednici Kolegija sudske uprave suda mogu se razmatrati i druga pitanja od zajedničkog interesa za funkcionisanje i unapređenje rada, prava i obaveze uposlenih, kao i o drugim pitanjima za koja se ukaže potreba.

Član 5.

Na osnovu analiza i rezultata sa sjednice Kolegija sudske uprave suda, a zavisno od stanja poslova sudske uprave, predsjednik ovog Suda može donositi mjere za bolji i ažurniji rad sudske uprave, za bolju iskorištenost radnog vremena, vršiti preraspodjelu poslova i promjene u rasporedu poslova i slično.

III    Sazivanje  sjednice i način  rada

Član 6.


(1) Sjednicu Kolegija sudske uprave suda priprema i saziva predsjednik ovog Suda.


(2) Sjednica Kolegija sudske uprave suda održava se po ukazanoj potrebi.

Član 7.


(1) Sjednice Kolegija sudske uprave suda mogu se sazivati pismeno ili usmeno.


(2) Pismena poziv za sjednicu Kolegija sudske uprave suda, sa prijedlogom dnevnog reda i materijalima za pitanja o kojima će se raspravljati, može se dostaviti članovima.
Član 8.


Sjednici Kolegija sudske uprave suda obavezno prisustvuju njegovi članovi.

Član 9.


(1) Na početku rada sjednice Kolegija sudske uprave suda, utvrđuje se dnevni red rada sjednice.


(2) U prijedlog dnevnog reda mogu se unijeti i pitanja koja su poslije sazivanja sjednice dostavljena predsjedniku suda, ako za njih nije potrebna prethodna priprema, a traži se hitnost koju treba obrazložiti.

(3) Predloženi dnevni red može se proširiti na sjednici pitanjima koja treba prethodno obrazložiti, a koja su takvog karaktera da za njih nije potrebna priprema ili kad to zatraži hitnost postupanja.

Član 10.


Sjednicom Kolegija sudske uprave suda predsjedava predsjednik ovog Suda koji rukovodi sjednicom i stara se o održavanju reda na sjednici.

Član 11.


(1) Nakon utvrđenog dnevnog reda, rasprava na sjednicama Kolegija sudske uprave suda vrši se po tačkama utvrđenog dnevnog reda.


(3) Članovi Kolegija sudske uprave suda podnose izvještaj o stanju u organizacionoj jedinici kojom oni rukovode, a u vezi sa svim pitanjima iz člana  4. ovog Poslovnika.

IV   Zapisnici  

Član 12.


(1) O toku i radu sjednice Kolegija sudske uprave suda vodi se zapisnik.


(2) Zapisnik sadrži osnovne podatke o dnevnom redu, toku sjednice i radu, te o iznesenim prijedlozima i donesenim zaključcima.


(3) Svaki član Kolegija sudske uprave suda na sjednici može tražiti da se njegova izjava i prijedlog unesu u zapisnik.

Član 13.


(1) Zapisnik vodi sekretar vog Suda ili drugo lice koje odredi predsjedavajući sjednice.


(2)  Zapisnik ovjerava predsjedavajući sjednice i zapisničar.


(3) Zapisnici sa svim prilozima čuvaju se hronološkim redom održavanja sjednica u jednom mandatnom periodu.

IV   Z a v r š n e   o d r e d b e

Član 14.


Za sve što nije regulisano ovim Poslovnikom, primjenjivat će se odredbe zakona i drugih općih akata koji se odnose na rad suda.


Član 15.

Ovaj Poslovnik stupa na snagu danom donošenja.

